
PANDUAN PELAKSANAAN PENTAKSIRAN BILIK DARJAH KELAS 
KHAS KEMAHIRAN MEMBACA DAN MENGHAFAZ AL-QURAN 

PENGENALAN 

Pentaksiran Bilik Darjah (PBD) merupakan proses yang berterusan dalam 

sesi PdP bagi mendapatkan maklumat tentang perkembangan, 

kemajuan, kebolehan dan penguasaan murid terhadap objektif sukatan 

pelajaran Kelas Khas Kemahiran Membaca dan Menghafaz al-Quran 

(KKQ). PBD bertujuan menambah baik pembelajaran murid melalui 

pentaksiran formatif, iaitu:  

¶ Pentaksiran Untuk Pembelajaran (Assessment for learning) 

¶ Pentaksiran Sebagai Pembelajaran (Assessment as learning) 

Namun begitu PBD juga boleh berlaku untuk melihat pencapaian atau 

penguasaan murid selepas sesuatu tempoh yang bersesuaian, melalui 

pentaksiran sumatif. PBD membolehkan murid, guru, ibu bapa, dan pihak 

sekolah mengetahui kualiti pembelajaran murid. Pentaksiran sumatif ini 

dilihat sebagai Pentaksiran Tentang Pembelajaran (Assessment of 

learning). 

 
ASPEK YANG DITAKSIR  

Pelbagai aspek boleh ditaksir melalui PBD yang meliputi pelbagai 

kecerdasan serta perkembangan emosi dan sahsiah murid. Aspek yang 

ditaksir ini termasuklah aspek nilai dan kompetensi, di samping 

perkembangan kognitif, afektif dan psikomotor seperti dinyatakan dalam 

sukatan pelajaran KKQ. Contoh aspek yang ditaksir ialah:  

¶ Pengetahuan tentang tajwid, hafazan al-Quran, qiraat sabôah dan 

tarannum 

¶ Kemahiran membaca al-Quran  

¶ Kemahiran menghafaz al-Quran berdasarkan sukatan pelajaran. 

¶ Kemahiran membaca al-Quran dengan qiraat sabôah berdasarkan 

sukatan pelajaran 

¶ Kemahiran membaca al-Quran secara bertarannum berdasarkan 

sukatan pelajaran 

¶ Amalan nilai murni dan sikap 

 
TAHAP PENGUASAAN 

Tahap Penguasaan merupakan satu bentuk pernyataan pencapaian yang 

menunjukkan perkembangan pembelajaran murid. Terdapat enam tahap 

penguasaan yang menunjukkan aras penguasaan yang disusun secara 

hierarki dan digunakan untuk tujuan rujukan pencapaian murid. Tahap 

penguasaan ini mengambil kira pengetahuan, kemahiran dan nilai yang 

ditetapkan dalam sukatan pelajaran KKQ. Taksonomi yang berkaitan 

kognitif, psikomotor dan afektif digunakan sebagai asas membina tahap 

penguasaan. Berikut adalah tahap penguasaan bagi setiap bidang yang 

ditaksir dan tahap penguasaan keseluruhan KKQ: 

a. Tahap Penguasaan Bidang Tajwid 

TP Tafsiran 

1 Murid menyatakan asas hukum tajwid yang dipelajari. 

2 Murid menerangkan hukum tajwid yang dipelajari. 

3 
Murid mengaplikasi hukum tajwid dalam bidang hafazan, 

tarannum dan qiraat sabôah dengan bimbingan guru. 

4 
Murid menentukan hukum tajwid dalam surah pilihan untuk 

hafazan, tarannum dan qiraat sabôah. 

5 
Murid mengaplikasi hukum tajwid dalam bidang hafazan, 

tarannum dan qiraat sabôah dengan baik. 

TP Tafsiran 

6 

Murid mengaplikasi hukum tajwid dalam bidang hafazan, 

tarannum dan qiraat sabôah dengan baik serta boleh membimbing 

murid lain. 

 

b. Tahap Penguasaan Bidang Hafazan 

TP Tafsiran 

1 Murid membaca surah-surah pilihan dengan betul. 

2 Murid menghafaz surah-surah pilihan dengan bimbingan guru. 

3 Murid menghafaz surah-surah pilihan dengan betul. 

4 Murid menghafaz surah-surah pilihan dengan betul dan lancar 

5 
Murid menghafaz surah-surah pilihan dengan betul, lancar dan 

bertajwid. 

6 
Murid menghafaz surah-surah pilihan dengan betul, lancar dan 

bertajwid serta boleh membimbing murid lain. 

 

c. Tahap Penguasaan Bidang Qiraat 

TP Tafsiran 

1 Murid menyatakan konsep asas ilmu qiraat sabôah. 

2 Murid menerangkan konsep asas ilmu qiraat sabôah. 

3 
Murid membaca surah-surah pilihan mengikut bacaan imam qiraat 

sabôah dengan bimbingan guru. 

4 
Murid menentukan bacaan mengikut mana-mana imam qiraat 

sabôah pada surah pilihan. 

5 
Murid membaca surah-surah pilihan mengikut bacaan mana-mana 

imam qiraat sabôah dengan baik. 

6 

Murid membaca surah-surah pilihan mengikut bacaan mana-mana 

imam qiraat sabôah dengan baik dan dapat membimbing murid 

lain. 

d. Tahap Penguasaan Bidang Tarannum 

TP Tafsiran 

1 Murid menyatakan konsep asas tarannum. 

2 Murid menerangkan konsep asas tarannum. 

3 
Murid mengalunkan surah-surah pilihan mengikut tarannum dan 

harakat-harakatnya dengan bimbingan guru. 

4 Murid menentukan jenis-jenis tarannum dan harakat-harakatnya. 

5 
Murid mengalunkan surah-surah pilihan mengikut tarannum dan 

harakat-harakatnya dengan baik. 

6 

Murid mengalunkan surah-surah pilihan mengikut tarannum dan 

harakat-harakatnya dengan baik dan boleh membimbing murid 

lain. 

 

e. Tahap Penguasaan Keseluruhan KKQ: 

TP Tafsiran 

1 
Murid tahu perkara asas berkaitan tajwid, qiraat sabôah dan 

tarannum. 

2 Murid faham berkaitan tajwid, qiraat sabôah dan tarannum. 

3 

Murid boleh membaca dan menghafaz surah pilihan mengikut 

hukum tajwid dan mengaplikasi qiraat sabôah dan tarannum 

dengan bimbingan guru. 

4 
Murid boleh menentukan hukum tajwid, qiraat sabôah dan tarannum 

dalam surah pilihan. 

5 

Murid boleh membaca dan menghafaz surah pilihan mengikut 

hukum tajwid dan mengaplikasi qiraat sabôah dan tarannum 

dengan baik. 

6 

Murid boleh membaca dan menghafaz surah pilihan mengikut 

hukum tajwid dan mengaplikasi qiraat sabôah dan tarannum 

dengan baik serta boleh membimbing murid lain. 

PERTIMBANGAN PROFESIONAL  

Pertimbangan profesional ialah pertimbangan yang dibuat oleh guru 

menggunakan pengetahuan profesional terhadap sukatan pelajaran yang 

dihasratkan mencakupi pengetahuan, kemahiran, nilai, bukti pencapaian, 

strategi pengajaran, kaedah pentaksiran, serta kriteria dan standard yang 

ditetapkan. Pertimbangan profesional memerlukan guru membuat 

keputusan secara beretika dan bertanggungjawab mengenai tahap 

penguasaan murid, berdasarkan analisis dan rumusan maklumat 

terhadap pembelajaran. Guru menggunakan pengetahuan, pengalaman, 

input murid dan mengamalkan tanggungjawab profesional dalam 

membuat pertimbangan profesional. Guru juga perlu sentiasa mengikuti 

perkembangan tentang bidang atau disiplin ilmu, pedagogi serta 

pentaksiran melalui pembacaan dan perbincangan secara profesional 

dengan rakan pendidik lain untuk meningkatkan kompetensi dalam 

membuat pertimbangan profesional.  

 

Rajah 1: Elemen Pertimbangan Profesional 

(a) Pengetahuan  

Guru perlu berpengetahuan luas dalam mata pelajaran yang diajar 

meliputi ilmu, kandungan, strategi pengajaran serta berkebolehan 

mentaksir murid (dengan pelbagai kaedah pentaksiran) secara 

adil, telus dan konsisten. 




